
 

 

Stjórnarfundur Félags prófessora við ríkisháskóla 
2. fundur stjórnar 2026-2027 miðvikudaginn 24. júní 2026 

kl. 10.00 - 12.00 á Teams 

Mætt: Sigrún Ólafsdóttir formaður, Ingibjörg Ágústsdóttir, Kári Kristinsson, Oddur Þór 
Vilhelmsson , Þórdís Katrín Þorsteinsdóttir og Þröstur Olaf Sigurjónsson. Rannveig 
Björk Þorkelsdóttir og Zophonías Oddur Jónsson boðuðu forföll. 

Sigurbjörg Erla Egilsdóttir, framkvæmdastjóri, ritaði fundargerð 

Eftirfarandi dagskrá lá fyrir fundinum: 

1. Fundargerð 1. fundar stjórnar 2026-2027 frá 9. júní lögð fram til afgreiðslu 
2. Ritlauna- og rannsóknasjóður prófessora 
3. Sameining félaga 
4. Sáttmálasjóður 
5. Vinnuaðstaða akademísks starfsfólks – erindi frá starfsfólki við HÍ  
6. Kjarabarátta 2028 

Sigrún Ólafsdóttir, formaður setti fundinn kl. 10:03. 

1. Fundargerð 1. fundar stjórnar 2026-2027 frá 9. júní lögð fram til afgreiðslu 

Stjórn samþykkti fundargerðina samhljóða. 

2. Ritlauna- og rannsóknasjóður prófessora 

Rætt var um störf starfshóps um Ritlauna- og rannsóknasjóð prófessora og framhald 

vinnunnar. Fram kom að starfshópurinn hefði skilað mikilvægu framlagi og að tilefni 

væri til að þakka fulltrúum hans sérstaklega fyrir vinnuna. Rætt var um að veita 

fulltrúum starfshóps gjafabréf sem þakklætisvott. 

Einnig var rætt um næstu skref við úrvinnslu gagna sem starfshópurinn hefur aflað. 

Lögð var áhersla á að fara þyrfti yfir gögnin með vönduðum og hlutlausum hætti og 

gæta sérstaklega að persónuverndarsjónarmiðum. Framkvæmdastjóra var falið að 



taka fyrsta skrefið í úrvinnslu gagnanna, greina meginþemu og leggja niðurstöður fyrir 

stjórn í ágúst. 

3. Sameining félaga 

Formaður fór yfir stöðu umræðna um mögulega sameiningu háskólafélaga eða 

annars konar breytingar á félagaumhverfi akademísks starfsfólks. Greint var frá 

nýlegum fundi fulltrúa FPR, Félags háskólakennara og Félags háskólakennara á 

Akureyri. Til stendur að formenn félaganna fundi aftur í byrjun ágúst. 

Rætt var um niðurstöður fyrri kannana meðal félagsfólks og þann sterka vilja sem þar 

hefur komið fram til að akademískt starfsfólk tilheyri sama félagi. Unnið er að því að 

skoða mismunandi útfærslur. 

Stjórn telur mikilvægt að málið verði unnið markvisst og án óþarfa tafa, með hliðsjón 

af undirbúningi kjaraviðræðna 2028. Formanni var falið að vinna málið áfram og stjórn 

verður upplýst um gang mála. 

4. Sáttmálasjóður 

Formaður greindi frá umræðum um Sáttmálasjóð á nýlegum samráðsfundi FPR og 

Háskóla Íslands. Rætt var um að Sáttmálasjóður hefði áður verið mikilvægur 

stuðningur við ferðalög og ráðstefnuþátttöku akademísks starfsfólks, en að greiðslur í 

sjóðinn hefðu fallið niður.  

Stjórn telur mikilvægt að FPR haldi áfram að beita sér fyrir því að Háskóli Íslands hefji 

aftur greiðslur í Sáttmálasjóð eða komi á sambærilegum, fyrirsjáanlegum og 

fjármögnuðum stuðningi við ferðalög og alþjóðlegt fræðastarf akademísks 

starfsfólks. Stjórn leggur áherslu á að ráðstefnuþátttaka, kynning rannsókna og 

alþjóðlegt samstarf séu hluti af akademísku starfi og starfsskyldum prófessora, en 

ekki almenn hlunnindi eða valkvæð starfsþróun. Málið verði jafnframt skoðað í 

samhengi við undirbúning kjaraviðræðna 2028. 

5. Vinnuaðstaða akademísks starfsfólks – erindi frá starfsfólki við HÍ  

Lagt var fram erindi frá 26 starfsmönnum Háskóla Íslands vegna vinnuaðstöðu 

akademísks starfsfólks. Í erindinu er óskað eftir því að stjórn FPR fjalli um málið og 

skoði sérstaklega hvernig hægt sé að tryggja betra samstarf um þróun vinnuaðstöðu 



akademísks starfsfólks og að ákvarðanir um vinnuaðstöðu byggi á rannsóknum og 

reynslu af breytingum sem þegar hafa verið gerðar við HÍ. 

Stjórn þakkar erindið og telur mikilvægt að FPR fylgi málinu eftir. Stjórn leggur áherslu 

á að ákvarðanir um vinnuaðstöðu akademísks starfsfólks verði teknar í raunverulegu 

samráði við starfsfólk og byggi á rannsóknum, gögnum og greiningu á eðli 

akademískra starfa. 

Formanni var falið að skoða hvort sækja megi um stuðning úr Greiningarsjóði 

háskólafélaga til að greina fyrirliggjandi gögn um vinnuaðstöðu akademísks 

starfsfólks við HÍ. Jafnframt verði athugað með að fá Halldór Valgeirsson frá 

Greiningarsjóðnum til að kynna rannsóknir sínar á þessu sviði. 

Stjórn telur jafnframt koma til greina að FPR standi fyrir opnum fundi um 

vinnuaðstöðu akademísks starfsfólks í haust, þar sem rannsóknarniðurstöður yrðu 

kynntar og fulltrúum háskólastjórnenda boðið til samtals. 

6. Kjarabarátta 2028 

Rætt var um undirbúning næstu kjaralotu og þau atriði sem FPR þurfi að leggja 

áherslu á í aðdraganda kjaraviðræðna 2028. 

Stjórn telur mikilvægt að undirbúningur kjaraviðræðna hefjist tímanlega og samþykkti 

að taka málið sérstaklega til umræðu á vinnufundi stjórnar í ágúst. 

7. Næsti fundur 

Stjórn samþykkti að hafa vinnufund föstudaginn 7. ágúst 2026 kl. 12:00–16:00 í 

Borgartúni 27. Fundurinn verði helgaður stefnumótandi verkefnum stjórnar, meðal 

annars undirbúningi kjarabaráttu 2028, sameiningarmálum og ímyndarmálum 

félagsins. Stjórn samþykkti að félagið greiði ferðakostnað Odds Þórs Vilhelmssonar 

vegna komu hans á fundinn.  

Fleira var ekki gert og fundi slitið kl: 12:02 


